
Sambutan Jubli Emas UiTM Cawangan Sarawak

Terima Kasih Mantan Penolong Rektor dan

Selamat Datang Penolong Rektor Baharu

Sukan Muhibah Staf 2023 UiTM Cawangan Sarawak

Rekod Kayuhan Sempena Sambutan Jubli Emas UiTM Cawangan Sarawak

WAEAAND ARTICLES

Business Talk: Let’s Start-Up

Penulis: Ahmad Faisal Mahdi

KUCHING: Atas insiatif pihak pengurusan MSU College Sarawak pada 17 Mei 2023, satu program
anjuran Unit Akademik MSU College Sarawak telah dianjurkan dan dihadiri oleh lebih kurang 70
orang pelajar MSU College Kuching, Sarawak dari peringkat ijazah sarjana muda, diploma serta
sijil. Kebanyakkan pelajar adalah dari program pengurusan, perniagaan, dan kulinari. Tujuan
program ini adalah untuk mendedahkan kepada pelajar-pelajar tentang kepentingan
memulakan perniagaan dan memilih keusahawanan sebagai pilihan karier setelah tamat
pengaijian dengan menumpukan kepada tiga objektif dalam penyampaian iqitu; i) memberi
lebih pemahaman kepada para pelajar mengenai konsep, amalan dan strategi perniagaan
masa kini, ii) mengembangkan pemikiran yang positif serta berkeyakinan tinggi untuk
mencapai kejayaan dalam bidang perniagaan yang diceburi, dan iii) memberi pendedahan
kepada para pelajar mengenai langkah yang sesuai untuk diambilkira ketika menghadapi
cabaran dalam perniagaan mereka.

Antara pengisian program ialah mendedahkan
peserta tentang kemahiran untuk menjadi
seorang usahawan, keperluan dan syarat
penubuhan entiti perniagaan serta peluang
dan ruang perniagaan yang sesuai diceburi
oleh peserta dengan modal yang kecil, tapi
memastikan pulangan yang menguntungkan
jika diuruskan dengan baik. Untuk memastikan
penerimaan  serta pemahaman  yang
maksima, sesi ceramah dibahagikan kepada
tiga bahagian bagi menyantuni permintaan
penganjur mengikut objektif yang telah
ditetapkan.

Sesi tersebut berlangsung selama tiga jam
dan mendapat perhatian yang luar biasa dan
tujahan soalan yang bertali arus, menunjukkan
betapa cakna nya para peserta mengenai
kelangsungan masa depan dan karier pilihan
mereka dengan melibatkan diri di dalam
sektor perniagaan sebagai seorang
usahawan.




